
Հ Ի Մ Ն Ա Վ Ո Ր ՈՒ Մ

 «Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի N1555-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ
1.Ընթացիկ իրավիճակը և իրավական ակտի ընդունման անհրաժեշտությունը

         Պայմանավորված է կենսաչափական կողմնորոշիչներ պարունակող էլեկտրոնային  անձնագրերի և նույնականացման  քարտերի ձեռք բերման գծով պարտավորությունները պատշաճ կարգով ապահովելու հանգամանքով : 
          Կենսաչափական կողմնորոշիչներ պարունակող էլեկտրոնային  անձնագրերի և նույնականացման պլաստիկ քարտերի տպագրության, մատակարարման և դրա դիմաց վճարման հարաբերությունները կարգավորվում են  ՀՀ ոստիկանության, «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի և լեհական «ՊՎՊՎ» ԲԸ-ի միջև 2011թ.-ի հուլիսի 28-ին եռակողմ կնքված  №  ԱՇՁԲ-10/53 պայմանագրով և դրա 06.03.2012թ.-ի № 1 և 01.12.2012թ.-ի № 2 լրացուցիչ համաձայնագրերով:

          Պայմանագրի 4.1.1 կետի համաձայն մատակարարին վճարումները կատարվում են  «տվյալ տարվա համար նախատեսված չափաքանակի  իրացումից փաստացի գոյացած ֆինանսական միջոցներից»,  այդ իսկ պատճառով ՀՀ պետական բյուջեի մասին ՀՀ օրենքով ՀՀ ոստիկանությանը  յուրաքանչյուր տարի կատարվող հատկացումներում այս նպատակով միջոցներ չեն նախատեսվել : Վճարումներն  իրականացվել են յուրաքանչյուր եռամսյակի  ավարտից հետո մատակարարի ներկայացրած հարկային հաշվի հիման վրա`  ՀՀ կառավարության առանձին որոշումներով :
   Պայմանագրի 4.2 կետի համաձայն մատուցած Աշխատանքի դիմաց նախատեսված է վճարումն իրականացնել մինչև յուրաքանչյուր օրացուցային եռամսյակին հաջորդող ամսվա 20-ը այն դեպքում, երբ 2015թվականի  ընթացքում իրացված 2825,9 մլն. դրամ գումարը հատկացվել է 1-ին եռամսյակ՝ 2015թ. հունիսի 5-ի թիվ 581-Ն, 2-րդ եռամսյակ՝ 2015թ. սեպտեմբերի 10-ի թիվ 1017-Ն, 3-րդ եռամսյակ՝ 2015թ. դեկտեմբերի 3-ի թիվ 1411-Ն և 4-րդ եռամսյակ՝ 2016թ, փետրվարի 25-ի թիվ 211-Ն ՀՀ կառավարության որոշումներով, կամ 36-52 օր ուշացումներով:
       2.Առաջարկվող կարգավորման բնույթը
          Վճարումների ուշացման համար տույժերից խուսափելու նպատակով առաջարկվում է ՀՀ 2016 թ. պետական բյուջեով <<Հասարակական կարգի պահպանության ապահովում >> ծրագրով ՀՀ ոստիկանությանը հատկացնել 2158.7 մլն դրամ՝ կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի իրացումից 2016 թվականի 1-ին, 2-րդ և 3-րդ եռամսյակների ընթացքում ՀՀ պետական բյուջե մուտքագրվող պետական տուրքերի գումարներին համամասնորեն (հաշվարկը կցվում է), իսկ 4-րդ եռամսյակի իրացման գումարի վճարումը կիրականացվի 2017թ. : 
3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
          Նախագիծը մշակվել է ՀՀ ոստիկանության անձնագրային և վիզաների, ֆինանսաբյուջետային, իրավաբանական վարչությունների կողմից։

4. Ակնկալվող արդյունքը

          Նախագծի ընդունմամբ կապահովվի  «Լեհական արժեթղթերի արտադրամաս ՊՎՊՎ» բաժնետիրական ընկերության Հայաստանյան մասնաճյուղին  2016թ. առաջին երեք եռամսյակներում մատակարարված կենսաչափական  կողմնորոշիչներ պարունակող  էլեկտրոնային անձնագրերի և նույնականացման քարտերի   իրացման 2158.7 մլն. դրամի վճարումը  (ՀՀ պետական բյուջե մուտքագրվող պետական տուրքերի գումարներին համամասնորեն, ըստ եռամսյակների), բացառելով պայմանագրի 5.5 կետով ուշացումների համար տույժերի կիրառումը:
                                                    ՀՀ  ոստիկանություն
